
Kata Pengalo – Ngalo ras Momo 

========================== 
 

Turang ras senina i bas Tuhanta Jesus Kristus, selaku serayan 

Tuhan, ikataken kami mejuah-juah ras Selamat Wari Minggu 

man banta kerina. Man bandu kekelengen kami si sekali enda 

denga erkebaktin i bas gerejanta enda, ikataken kami mejuah-

juah. Kerehenndu nambahi keriahen man banta kerina. I bas 

bena kebaktinta mari dage si dengkehken momo kerna 

perdalanen perpulungen Tuhan, bage pe rencana pelayanen 

gerejanta ku bas wari-wari si reh enda (Ngogeken Momo). 

Kata Penaruh 

=============== 
 

Mejuah-juah senina ras turang i bas kekelengen Tuhanta Jesus 

Kristus. Dibata nepa dilaki ras diberu, duana ia idilo guna ndemi 

dingen mpekena-kena doni enda. Diberu eme sijadi nande i bas 

jabu, si igelari Moria itengah-tengah GBKP. Ia me ingan 

tertande man isi jabu, bage pe gereja ras masyarakat. Moria muat 

bagin i bas dahin persadan, pelayanen bagepe ras kesaksin arah 

kengasupen si enggo ialokenna i bas Dibata nari. 

 
Erkata Lonceng            (Perp. Tedis) 
 

Rende 

KEE No. 09 : 1, 2, 3 
(Serayan Kebaktin Bengket Ku Mimbar) 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Kebaktin Minggu, 18 Oktober 2026 

Minggu XX Kenca Trinitatis / Minggu Moria 

 

3 Votum – Salam                            (Perp. Tedis) 

L 

 

 

 

 

 

 

P 

I bas gelar Dibata Bapa si njadiken langit ras doni, i bas gelar 

Jesus Kristus si enggo nehken kekelengenNa alu nebusi doni 

enda ras i bas gelar Kesah si Badia si mpengasup manusia 

nggeluh sikeleng-kelengen.  

Perkuah ate ras dame i bas Dibata Bapa, AnakNa Jesus Kristus, 

ras i bas kerembaken Kesah si Badia ras kita kerina gelah. Amin. 

 

Amin ….. Amin ….. Amin …….   (iendeken) 

 

4 Berita Kerna Perbahanen ras Sura-sura Dibata (Invocatio) 

L “Tapi enggo puas dingen dame pe kuakap, bali ras sekalak anak, 
dame iakapna i bas ampun nandena, bage me pe damena 
pusuhku” (Masmur 131 : 2). 

 

Erpalasken Kata Dibata enda, sipuji IA alu ras ngendeken :  

KEE No. 457 : 1, 2, 3 

 

5 Pujin Man Dibata si Mperdiateken Kegeluhen Manusia 

                                                                                 (Perp. Kundul)      

L 

 

 

 

P 

 

 

Moria 

 

 

L 

 

 

Moria 

 

 

Dibata enggo milih manusia nehken sura-suraNa nandangi doni 

enda, eme si erbahanca kita meherga. Erkiteken si e sisehken 

puji-pujinta. 

 

Tendingku muji Tuhan. Meriah ukurku perbahan Dibata 

penebusku. 

 

Sabab enggo ingetna aku kawanNa si meteruk ! Genduari nari 

kerina kalak ngataken maka aku sangap. 

 

Sabab Dibata si Mada Kuasa encidahken perbahanenNa man 

banta. Badia me gelarNa. 

 

IcidahkenNa perkuah ateNa man bangku si erkemalangen man 

baNa. 

 



L 

 

 

P 

 

 

L 

 

IcidahkenNa KuasaNa alu perbahanen tanNa, janah iambatiNa 

gelah ola seh sura-sura kalak si meganjang ukurna. 

 

IngetNa padan si enggo ibahanNa ras nini-niningku, janah reh ia 

nampati aku kawanNa. 

 

Sipuji Tuhan alu ngendeken : KEE No. 395 : 1, 2, 3 

 

6 Kinata Kegeluhen Manusia Ras Pengakun Dosa                    

L 

 

 

 

 

 

 
 

 
 

L 

 
 

 
 

L 

 

Mamre 

ras 

Permata 

 

Moria 

 

 
 

 
 

L  

Turang ras senina, Dibatanta e bagi nande ingan anak-anakNa. 

Ipekena-kenana, dingen iteguna kita i bas ndalani geluh enda. 

Keleng ateNa la ersibar, gia anak-anakNa la ngantusi IA. IA me 

ingan tertande, ingan ndatken keleng ate dingen pergegeh. Biak e 

enggo isuanken Dibata i bas nandenta i bas jabu. 

Kuga nge si idah pengergan ras keleng ateta nandangi Dibata si 

reh bagi nande i bas geluhta ? 
 

(Paksa Teneng) 
 

Kuga nge si idah pengergan ras keleng ateta nandangi nande si 

enggo ijujurken Dibata i bas geluhta ? 
 

(Paksa Teneng) 
 

Marilah siakuken dosa ras kelepakenta i lebe-lebe Dibata. 

 

O Tuhan, megati kami ngukuri diri kami saja, kami lupa notoken 

ras ngergai nande i tengah-tengah jabu. O Tuhan alemi min kami 

 

 

O Tuhan megati aku la kupakeken pendiloNdu selaku nande i bas 

geluhku, emaka mekuah min ateNdu kempak aku, sampati min 

aku. 
 

(Paksa Teneng) 
 

Siakuken salah lepakta alu ngendeken : KEE No. 190 : 1, 2 

 

7 Berita Pegalemi Dosa                                               (Perp. Tedis)         

L Selaku persuruhen Dibata aku nehken KataNa man banta kerina 

kita si ngakuken dosanta : 



“Aku me Dibatandu si milih ras si ndilo kam guna jadi nande 

dingen si mereken nande man bandu guna iergaindu i bas 

geluhndu. Kupegegehi kam, kualemi salah ras lepakndu, 

ernalemlah man bangKu” 

 

Sidahi dingen sipuji Tuhan si enggo ngalemi dosanta arah :  

KEE No. 194 : 1, 2 

   

8 Kata Dibata                                                            (Perp. Kundul) 

a 

 

 

 

2:3 

L 

 

 

 

2:4 

P 

 

2:5 

L 

 

Marilah sibegiken Kata Dibata si man ogenken ibas Minggu enda 

sini ibuat ibas Kitab Titus 2 : 3 - 5. Mari siogeken secara 

pegancih. Sibenaken pengogenta ……………  

 

Bage pe kataken man diberu-diberu si enggo metua gelah bersih 

lagu-langkahna, bagi arusna. La banci ia ncekuraki kalak si 

deban, bage pe la banci nagih minem anggur. Ia arus ngajarken si 

mehuli:  

 

ngajari diberu si nguda denga gelah keleng atena perbulangenna 

ras anak-anakna,  

 

gelah ngasup ia ngkuasai dirina dingen nggeluh badia, gelah 

beluh ia ngaturken jabuna dingen jadi ndehara si patuh man 

perbulangenna; gelah alu bage ise pe la ncekuraki berita si rehna 

i bas Dibata nari.  

 

 

 

 

Ketuahen kalak si megiken Kata Dibata, dingen simakekenca i 

bas geluhna si tep-tep wari, Haleluya. 

 

Ialoi perpulungen alu ngendeken : 

 

Haleluya ….   

 

Haleluya ….   

 

Haleluya …. 

 

 



b 

 

c 

 

 

d 

Ertoto guna Khotbah 

 

Khotbah : Kejadin 24 : 50 - 67. 

Tema    : “Moria Nande Si Enterem” 

 

Ertoto kenca khotbah 

 

9 Pengakun Kiniteken                                   (Perp. Tedis) 

 Aku tek man Dibata Bapa si la ersibar kuasaNa, si nepa langit ras 

doni. 

Aku tek man Yesus Kristus anakNa si Tonggal Tuhanta, si jadi 

arah Kesah si Badia, tubuh i dur singuda-nguda nari si so 

keliamen, tergelar si Maria, si ngenanami kiniseran sangana 

pemerintahen Pontius Pilatus, nipakuken ku kayu persilang, mate 

je nari ikuburken, nusur ku doni kematen, peteluwariken enggo 

keke ibas si mate nari, nangkih ku surga, perkundulna arah 

kemuhen Dibata Bapa si la ersibar KuasaNa, je nari reh me IA 

pagi ngeranaken si nggeluh ras si enggo mate.  

Aku tek man Kesah si Badia, janah lit sada Gereja si Badia, 

persadan kalak si Badia, pengalemi dosa, kinikeken kula, 

kegeluhen si rasa lalap.  

Amin.  

 

10 Persembahen                                                         (Perp. Kundul) 

L Kata Dibata kerna persembahen pengataken bujur :  

“O senina-seninangku, nginget perkuah ate Dibata si mbelin si 

isehkenNa man banta, kupindo man bandu: Endeskenlah kulandu 

man Dibata saja selaku persembahen si nggeluh rikutken 

singena ateNa” (Roma 12 : 1a). 

 

Iherta nehken persembahen, sipuji Tuhan arah :  

KEE No. 289 : 1, 2, 3 

 

Pertoton Persembahen ras Syafaat  

 

11 Perpadanen Man Dibata                                         (Perp. Tedis) 

L 

 

 

Moria idilo Dibata jadi nande si pentar, ingan tertande man isi 

jabu. 

 



Moria 

 

 

 

L 

 

 

Mamre 

ras 

Permata  

 

L 

 

 

P 

 

 

L 

 

Tetap ukurku o Tuhan, makeken kepentaren si enggo 

iberekenNdu man bangku, gelah idah isi jabungku keleng ateNa i 

bas diringku. 

 

Ergaken dingen totokenlah nande itengah-tengah jabundu maka 

ngasup ia jadi nande ingan tertande. 

 

Erpadan kami guna ngergai nande kami, sabab Kam kap si reh 

engkelengi kami i bas nande kami. 

 

 

Sitatang-tatangenlah kam i bas jabu, maka dame geluhndu, 

erguna me geluhndu i bas gereja ras masyarakat. 

 

Erpadan kami Tuhan, nggeluh sitatang-tatangen i bas jabu, gelah 

idah doni enda, maka Kam me pematang jabu kami. Amin. 

 

Guna mpeteguhi perpadanenta, emaka radu ras kita rende :  

KEE No. 414 : 1, 2, 3 

 

12 Pertoton Tuhan 

13 Pengutusen ras Pasu-pasu Dibata  

L  Tetaplah kam nggeluh i bas kegeluhen si enggo ipelimbarui 

Dibata maka ngasup jadi nande si pentar itengah-tengah jabu, 

gereja ras masyarakat, dingen isi jabu notoken ras ngergai Moria. 

Dalankenlah e, ipengasupNa kam alu pasu-pasuNa : 

“Dibata, sumbul kemalemen ate e gelah si ncukupi keperlunndu 

guna ndalanken si sentudu ras peratenNa. Janah Dibatalah 

erdahin i bas kam arah Jesus Kristus gelah kam ngelakoken si 

ngena ateNa. Man Kristuslah kemulian seh rasa lalap.” Amin. 

 

  

Ialoi perpulungen alu ngendeken : 
 

A..min     A….min   A  …..min 

 

 SELAMAT HARI MINGGU/SYALOOM….. 

 


